ՆԱԽԱԳԻԾ
  ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ
     ՈՐՈՇՈՒՄ
 2020 թվականի  N ___    - Ն
ՄԱՔՍԱՅԻՆ ՄԱՐՄԻՆՆԵՐԻ ԿՈՂՄԻՑ ԱՌԱՆՑ «ԱԶԱՏ ՄԱՔՍԱՅԻՆ ԳՈՏԻ» ՄԱՔՍԱՅԻՆ ԸՆԹԱՑԱԿԱՐԳԻ ԳՈՐԾՈՂՈՒԹՅՈՒՆՆ ԱՎԱՐՏԵԼՈՒ ԱԶԱՏ ՏՆՏԵՍԱԿԱՆ ԳՈՏՈՒ ՏԱՐԱԾՔԻՑ «ԱԶԱՏ ՄԱՔՍԱՅԻՆ ԳՈՏԻ» ՄԱՔՍԱՅԻՆ ԸՆԹԱՑԱԿԱԳՈՎ ՁԵՎԱԿԵՐՊՎԱԾ ԱՊՐԱՆՔՆԵՐԻ ԵՎ (ԿԱՄ) «ԱԶԱՏ ՄԱՔՍԱՅԻՆ ԳՈՏԻ» ՄԱՔՍԱՅԻՆ ԸՆԹԱՑԱԿԱԳՈՎ ՁԵՎԱԿԵՐՊՎԱԾ ԱՊՐԱՆՔՆԵՐԻՑ ՊԱՏՐԱՍՏՎԱԾ (ՍՏԱՑՎԱԾ) ԱՊՐԱՆՔՆԵՐԻ ԱՐՏԱՀԱՆՄԱՆ ԹՈՒՅԼՏՎՈՒԹՅԱՆ ՏՐԱՄԱԴՐՄԱՆ ԿԱՐԳԸ ՍԱՀՄԱՆԵԼՈՒ ՄԱՍԻՆ
Հիմք ընդունելով Հայաստանի Հանրապետության Սահմանադրության 146-րդ հոդվածը և Եվրասիական տնտեսական միության մաքսային օրենսգրքի 205-րդ հոդվածի 6-րդ կետը Հայաստանի Հանրապետության կառավարությունը որոշում է`
1. Սահմանել մաքսային մարմինների կողմից առանց «Ազատ մաքսային գոտի» մաքսային ընթացակարգի գործողությունն ավարտելու ազատ տնտեսական գոտու տարածքից «Ազատ մաքսային գոտի» մաքսային ընթացակագով ձևակերպված ապրանքների և (կամ) «Ազատ մաքսային գոտի» մաքսային ընթացակագով ձևակերպված ապրանքներից պատրաստված (ստացված) ապրանքների արտահանման թույլտվության տրամադրման կարգը՝ համաձայն հավելվածի։
2. Սույն որոշումն ուժի մեջ է մտնում պաշտոնական հրապարակմանը հաջորդող օրվանից, բացառությամբ սույն որոշմամբ հաստատված կարգի 3-րդ և 15-րդ կետերով նախատեսված՝ համապատասխանաբար դիմումի և հայտարարության էլեկտրոնային եղանակով ներկայացման դրույթների, ինչպես նաև 4-րդ կետով նախատեսված թույլտվության էլեկտրոնային տրամադրման դրույթների, որոնք ուժի մեջ են մտնում պաշտոնական հրապարակմանը հաջորդող 4-րդ ամսվա 1-ից:
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ

               ՎԱՐՉԱՊԵՏ                                                        Ն. ՓԱՇԻՆՅԱՆ

Հավելված
ՀՀ կառավարության «___» ___________ 2020թ.

N ____-Ն որոշման
ԿԱՐԳ
ՄԱՔՍԱՅԻՆ ՄԱՐՄԻՆՆԵՐԻ ԿՈՂՄԻՑ ԱՌԱՆՑ «ԱԶԱՏ ՄԱՔՍԱՅԻՆ ԳՈՏԻ» ՄԱՔՍԱՅԻՆ ԸՆԹԱՑԱԿԱՐԳԻ ԳՈՐԾՈՂՈՒԹՅՈՒՆՆ ԱՎԱՐՏԵԼՈՒ ԱԶԱՏ ՏՆՏԵՍԱԿԱՆ ԳՈՏՈՒ ՏԱՐԱԾՔԻՑ «ԱԶԱՏ ՄԱՔՍԱՅԻՆ ԳՈՏԻ» ՄԱՔՍԱՅԻՆ ԸՆԹԱՑԱԿԱԳՈՎ ՁԵՎԱԿԵՐՊՎԱԾ ԱՊՐԱՆՔՆԵՐԻ ԵՎ (ԿԱՄ) «ԱԶԱՏ ՄԱՔՍԱՅԻՆ ԳՈՏԻ» ՄԱՔՍԱՅԻՆ ԸՆԹԱՑԱԿԱԳՈՎ ՁԵՎԱԿԵՐՊՎԱԾ ԱՊՐԱՆՔՆԵՐԻՑ ՊԱՏՐԱՍՏՎԱԾ (ՍՏԱՑՎԱԾ) ԱՊՐԱՆՔՆԵՐԻ ԱՐՏԱՀԱՆՄԱՆ ԹՈՒՅԼՏՎՈՒԹՅԱՆ ՏՐԱՄԱԴՐՄԱՆ
1. Սույն կարգով կարգավորվում են «Եվրասիական տնտեսական միության մաքսային օրենսգրքի մասին» 11.04.2017թ. պայմանագրի 1-ին հավելվածով հաստատված՝ Եվրասիա​կան տնտեսական միության մաքսային օրենսգրքի (այսուհետ՝ Օրենսգիրք) 205-րդ հոդվածի 4-րդ կետով սահմանված դեպքում մաքսային մարմինների կողմից առանց «Ազատ մաքսային գոտի» մաքսային ընթացակարգի գործողությունն ավարտելու ազատ տնտեսական գոտու տարածքից «Ազատ մաքսային գոտի» մաքսային ընթացակագով ձևակերպված ապրանքների և (կամ) «Ազատ մաքսային գոտի» մաքսային ընթացակագով ձևակերպված ապրանքներից պատրաստված (ստացված) ապրանքների (այսուհետ՝ Ապրանքներ) Միության տարածք արտահանման թույլտվության տրամադրման հետ կապված հարաբերություն​ները:
2. Ազատ տնտեսական գոտու տարածքից Օրենսգրքի 205-րդ հոդվածի 4-րդ կետով սահմանված դեպքերում Ապրանքները արտահանվում են մաքսային մարմնի թույլտվությամբ՝ սույն կարգի Ձև N1-ին համապատասխան:

3.  Ազատ տնտեսական գոտու տարածքից առանց «Ազատ մաքսային գոտի» մաքսային ընթացակարգի գործողությունն ավարտելու Ապրանքների արտահանման համար Ապրանքների հայտարարատուն կամ Օրենսգրքի 205-րդ հոդվածի 8-րդ կետի 6-րդ ենթակետում նշված անձինք ազատ տնտեսական գոտու տարածքից Ապրանքների արտահանման համար նախատեսվող ժամկետից առնվազն 2 աշխատանքային օր առաջ մաքսային մարմին են ներկայացնում պատշաճ վավերացրած և ստորագրված դիմում՝ թղթային եղանակով կամ էլեկտրո​նային եղանակով: Էլեկտրոնային եղանակով ներկայացվող դիմումը պետք է վավերացված լինի էլեկտրոնային ստորագրությամբ:
Դիմումի հետ ներկայացվում են Օրենսգրքի 205-րդ հոդվածի 4-րդ կետի 1-ին, 2-րդ, 4-րդ կամ 5-րդ ենթակետերով նախատեսված գործողությունների կատարումը հիմնավորող փաստաթղթերը:

4. Մաքսային մարմինը սույն կարգի 3-րդ կետով սահմանված դիմումը ստանալուց հետո 3 աշխատանքային օրվա ընթացքում տրամադրում է ազատ տնտեսական գոտու տարածքից Ապրանքների արտահանման թույլտվություն՝ թղթային կամ էլեկտրոնային եղանակով, եթե առկա է թույլտվության էլեկտրոնային եղանակով տրամադրման հնարավորություն կամ մերժում է թույլտվության տրամադրումը սույն կարգի 5-րդ կետով սահմանված հիմքերի առկայության դեպքում՝ նշելով համապատասխան հիմքը (հիմքերը):
5. Մաքսային մարմինը մերժում է Ապրանքների արտահանման թույլտվությունը, եթե՝
1) առկա է «Ազատ մաքսային գոտի» մաքսային ընթացակարգին համապատասխան ապրանքների օգտագործման պայմանների խախտման հանգամանք՝ Օրենսգրքի 205-րդ հոդվածի 4-րդ կետի 3-րդ ենթակետով սահմանված դեպքում,

2) հնարավոր չէ նույնականացնել ապրանքները՝ Օրենսգրքի 341-րդ հոդվածով նախատեսված եղանակներով,

3) պահպանված չեն Օրենսգրքի 205-րդ հոդվածի 4-րդ կետի 1-ին կամ 2-րդ ենթակետում նշված պայմանները (մաքսային մարմնի պահանջով չեն ներկայացվել անհրաժեշտ փաստաթղթերը)՝ նույն ենթակետերով նախատեսված գործողությունների իրականացման դեպքերում,

4) պահպանված չեն Եվրասիական տնտեսական հանձնաժողովի խորհրդի 20.12.2017թ. N88 որոշմամբ սահմանված պայմանները՝ Օրենսգրքի 205-րդ հոդվածի 4-րդ կետի 4-րդ և 5-րդ ենթակետերով նախատեսված գործողությունների իրականացման դեպքերում,
5) Սույն կարգի 10-րդ կետում նշված փաստաթղթերը չներկայացնելու դեպքում:
6. Մաքսային մարմնի կողմից տրամադրվող թույլտվության մեջ նշվում է Ապրանքների՝ ազատ տնտեսական գոտու տարածք հետադարձ ներմուծման ժամկետը՝ Օրենսգրքի 205-րդ հոդվածի 4-րդ կետի 1-ին, 2-րդ, 4-րդ և 5-րդ ենթակետերով սահմանված դեպքերում և Ապրանքների նկատմամբ կիրառված «Ազատ մաքսային գոտի» մաքսային ընթացակարգի գործողությունն ավարտելու ժամկետը՝ Օրենսգրքի 205-րդ հոդվածի 4-րդ կետի 3-րդ ենթակետով սահմանված դեպքում:

7. Սույն կարգի 6-րդ կետում նշված ժամկետը` Օրենսգրքի 205-րդ հոդվածի 4-րդ կետի 1-ին և 2-րդ ենթակետերով սահմանված դեպքերում սահմանվում է մաքսային մարմնի կողմից՝ դիմումատուի խնդրարկված ժամկետի հիման վրա, բայց ոչ ավելի, քան համապատասխան պայմանագրով նախատեսված ժամկետը:

Օրենսգրքի 205-րդ հոդվածի 4-րդ կետի 3-րդ ենթակետով սահմանված դեպքում մաքսային մարմնի կողմից ժամկետը սահմանվում է՝ հաշվի առնելով մաքսային ընթացակարգի գործողությունն ավարտելու համար իրավասու մարմնի գործունեության տարածքում համապատասխան նշանակման վայր ապրանքների փոխադրման ժամկետը և այն չի կարող գերազանցել 10 օրը:
Օրենսգրքի 205-րդ հոդվածի 4-րդ կետի 4-րդ և 5-րդ ենթակետերով սահմանված դեպքերում սույն կարգի 6-րդ կետում նշված ժամկետը սահմանվում է մաքսային մարմնի կողմից՝ դիմումատուի խնդրարկված ժամկետի հիման վրա՝ Եվրասիական տնտեսական հանձնաժողովի խորհրդի 20.12.2017թ. N88 որոշմամբ սահմանված առավելագույն ժամկետի սահմաններում:

8. Եթե ի սկզբանե մաքսային մարմիննների կողմից սահմանվել է Ապրանքների Միության տարածք արտահանման թույլտվության առավել նվազ ժամկետ, քան սույն կարգի 7-րդ կետով նախատեսված առավելագույն ժամկետները, ապա Ապրանքների՝ ազատ տնտեսական գոտու տարածքից փաստացի արտահանման անհրաժեշտության դեպքում հիմնավորող փաստաթղթերի և տեղեկությունների առկայության պարագայում սույն կարգի 7-րդ կետով սահմանված ժամկետները կարող են երկարաձգվել սույն կարգի 3-րդ կետում նշված անձանց կամ նրանց կողմից լիազորված անձանց դիմումի հիման վրա, բայց ոչ ավելի, քան համապատասխան պայմանագրով նախատեսված ժամկետը՝ Օրենսգրքի 205-րդ հոդվածի 4-րդ կետի 1-ին և 2-րդ ենթակետերով սահմանված դեպքերում, ոչ ավելի, քան 10 օր՝ Օրենսգրքի 205-րդ հոդվածի 4-րդ կետի 3-րդ ենթակետով սահմանված դեպքում և ոչ ավելի, քան Եվրասիական տնտեսական հանձնաժողովի խորհրդի 20.12.2017թ. N88 որոշմամբ սահմանված ժամկետը՝ Օրենսգրքի 205-րդ հոդվածի 4-րդ կետի 4-րդ և 5-րդ ենթակետերով սահմանված դեպքերում: 
Սույն կետով սահմանված դիմումի հետ մեկտեղ հայտարարատուն ներկայացնում է նաև մաքսային մարմնի կողմից տրամադրված թույլտվությունը, որի մեջ մաքսային մարմնի կողմից կատարվում են ժամկետի երկարաձգման մասով համապատասխան նշումներ՝ թղթային կամ էլեկտրոնային եղանակով:

9. Սույն կարգի 3-րդ կետում նշված դիմումի մեջ նշվում են հետևյալ տեղեկությունները՝
1) Ապրանքների մաքսային հայտարարագրի (հայտարարագրերի) համարը (համարները),

2) Ապրանքների համարները ըստ մաքսային հայտարարագրի (հայտարարագրերի),

3) «Ազատ մաքսային գոտի» մաքսային ընթացակարգով ձևակերպված ապրանքներից պատրաստված (ստացված) ապրանքների դեպքում՝ նշված ապրանքների անվանումներն ու ԱՏԳ ԱԱ ծածկագրերը տասանիշ մակարդակով,
4) Ապրանքների՝ ազատ տնտեսական գոտու տարածքից արտահանման նպատակների և հանգամանքների վերաբերյալ տեղեկատվություն՝ ըստ Օրենսգրքի 205-րդ հոդվածի 4-րդ կետով սահմանված առանձին դեպքերի՝ նշելով համապատասխան հիմնավորումները,
5) արտահանվող ապրանքների նույնականացման առաջարկվող եղանակները,
6) Ապրանքների՝ ազատ տնտեսական գոտու տարածք հետադարձ ներմուծման, կամ Օրենսգրքի 205-րդ հոդվածի 4-րդ կետի 3-րդ ենթակետով նախատեսված դեպքում՝ մաքսային ընթացակարգի գործողությունն ավարտելու համար համապատասխան մաքսային մարմնի գործունեության տարածք տեղափոխման ժամկետների վերաբերյալ:
10. Մաքսային մարմինը ըստ անհրաժեշտության հայտարարատուից կարող է պահանջել համապատասխան թույլտվության տրամադրման համար դիմումի մեջ նշված տեղեկությունները հաստատող փաստաթղթեր՝ սույն կարգի 3-րդ կետին համապատասխան դիմումը ստանալուց հետո 1 աշխատանքային օրվա ընթացքում՝ նշելով կոնկրետ փաստաթղթերը, ինչպես նաև Օրենսգրքի 205-րդ հոդվածի 4-րդ կետի 1-ին, 2-րդ և 5-րդ ենթակետերով նախատեսված դեպքերում՝ համապատասխան պայմանագիրը:

Սույն կետում նշված դեպքում սույն կարգի 3-րդ կետում նշված ժամկետը կասեցվում է, իսկ վերականգնվում է մաքսային մարմնի պահանջով համապատասխան փաստաթղթերի ներկայացումից հետո:
11.  Ապրանքների՝ ազատ տնտեսական գոտու տարածքից արտահանման թույլտվությունը կարող է տրամադրվել մեկից ավելի մաքսային հայտարարագրերով հայտարարագրված ապրանքների համար, եթե պահպանված են հետևյալ պայմանները՝
1) Ապրանքների հայտարարատուն միևնույն անձն է,

2) Ապրանքները արտահանվում են ազատ տնտեսական գոտու տարածքից միևնույն պայմանագրի շրջանակներում,

3) Ապրանքները արտահանվում են ազատ տնտեսական գոտու տարածքից Օրենսգրքի 205-րդ հոդվածի 4-րդ կետով սահմանված միևնույն հիմքով:

12. Մաքսային մարմնի կողմից տրամադրվող Ապրանքների արտահանման թույլտվության մեջ պարունակվում են հետևյալ տեղեկությունները.
1) հայտարարատուի անվանումը, ՀՎՀՀ,

2) Ապրանքների մաքսային հայտարարագրի համարը (համարները),
3) Ապրանքների անվանումները, ԱՏԳ ԱԱ ծածկագրերը,
4) Ապրանքների քանակները,
5) Ապրանքների արտահանման նպատակը,
6) մաքսային մարմնի կողմից սահմանված ժամկետը,
7) այն վայրի հասցեն, որտեղ պետք է գտնվեն ապրանքները,
8) Օրենսգրքի 205-րդ հոդվածի 4-րդ կետի 3-րդ ենթակետով սահմանված դեպքում՝ այն մաքսային մարմնի անվանումը, որտեղ պետք է կատարվեն «Ազատ մաքսային գոտի» մաքսային ընթացակարգի գործողությունն ավարտելուն ուղղված մաքսային գործառնությունները,
9) թույլտվությունը տրամադրած մաքսային մարմնի անվանումը, մաքսային մարմնի ղեկավարի կամ նրա կողմից լիազորված անձի անունը, ազգանունը, ստորագրությունը:
13. Օրենսգրքի 205-րդ հոդվածի 4-րդ կետի 3-րդ ենթակետով սահմանված հիմքով Ապրանքների՝ ազատ տնտեսական գոտու տարածքից արտահանման դեպքում իրավասու մաքսային մարմին ապրանքների փոխադրումն իրականացվում է մաքսային հսկողության ներքո՝ Օրենսգրքի 45-րդ և 46-րդ գլուխներով սահմանված մաքսային հսկողության ձևերին և մաքսային հսկողության իրականացումն ապահովող միջոցներին համապատասխան:

14. Ապրանքների՝ ազատ տնտեսական գոտու տարածքից արտահանման՝ սույն կարգի ձև N1-ին համապատասխան տրամադրվող թույլտվություն​ները համարակալվում են հերթական համարներով:
15. Ապրանքների՝ ազատ տնտեսական գոտու տարածք հետադարձ ներմուծման դեպքում հայտարարատուն մաքսային մարմին է ներկայացնում Ապրանքների՝ ազատ տնտեսական գոտու տարածք հետադարձ ներմուծման մասին հայտարարություն՝ սույն կարգի ձև N2-ին համապատասխան՝ թղթային եղանակով կամ էլեկտրոնային եղանակով վավերացված էլեկտրոնային ստորագրությամբ:
Ձև N1
ԹՈՒՅԼՏՎՈՒԹՅՈՒՆ N «_______________________»/«___________»/«_______________»
                                        մաքսային մարմնի ծածկագիր          ամսաթիվ        գրանցման համար                  
ԱՌԱՆՑ «ԱԶԱՏ ՄԱՔՍԱՅԻՆ ԳՈՏԻ» ՄԱՔՍԱՅԻՆ ԸՆԹԱՑԱԿԱՐԳԻ ԳՈՐԾՈՂՈՒԹՅՈՒՆՆ ԱՎԱՐՏԵԼՈՒ ԱՊՐԱՆՔՆԵՐԻ ԱԶԱՏ ՏՆՏԵՍԱԿԱՆ ԳՈՏՈՒ ՏԱՐԱԾՔԻՑ ԱՐՏԱՀԱՆՄԱՆ
Հիմք ընդունելով «Եվրասիական տնտեսական միության մաքսային օրենսգրքի մասին» 11.04.2017թ. պայմանագրի 1-ին հավելվածով հաստատված՝ Եվրասիական տնտեսական միության մաքսային օրենսգրքի (այսուհետ՝ Օրենսգիրք) 205-րդ հոդվածի 4-րդ կետի և ՀՀ կառավարության «___» _____ 2020թ. N___-Ն որոշման դրույթները՝

__________________________________________________________________________________
(հայտարարատուի կամ Օրենսգրքի 205-րդ հոդվածի 8-րդ կետի 6-րդ ենթակետում նշված անձի անվանումը, ՀՎՀՀ)
Թույլատրվում է.

________________________________________________________________________________________________________________________________________________________________________________________________________________________________________________________
(Օրենսգրքի 205-րդ հոդվածի 4-րդ կետի համապատասխան ենթակետը կամ ենթակետերը)
նպատակով հետևյալ ապրանքները արտահանել ազատ տնտեսական գոտու տարածքից առանց «Ազատ մաքսային գոտի» մաքսային ընթացակարգի գործողությունն ավարտելու.

	Մաքսային հայտարարագրի գրանցման համար
	Ապրանքի անվանում
	Ապրանքի ԱՏԳ ԱԱ ծածկագիր
	Ապրանքի քանակ
	Այն վայրի հասցեն, որտեղ պետք է գտնվեն ապրանքները,


	Նույնակա​նացման եղանակը

	
	
	
	
	
	

	
	
	
	
	
	


Ապրանքների՝ ազատ տնտեսական գոտու տարածք հետադարձ ներմուծման կամ մաքսային ընթացակարգի գործողությունն ավարտելու համար իրավասու մարմնի գործունեության տարածքում համապատասխան նշանակման վայր ապրանքների փոխադրման ժամկետը սահմանել   _____________:
Մաքսային մարմնի ղեկավար կամ նրա կողմից լիազորված անձ՝

______________________________             ___________________

   (անուն, ազգանուն)                                 (ստորագրություն)
Թույլտվության ժամկետը երկարաձգվել է մինչև _________:

Մաքսային մարմնի ղեկավար կամ նրա կողմից լիազորված անձ՝

______________________________             ___________________

   (անուն, ազգանուն)                                 (ստորագրություն)

Ձև N2

ՀԱՅՏԱՐԱՐՈՒԹՅՈՒՆ
ԱՊՐԱՆՔՆԵՐԻ՝ ԱԶԱՏ ՏՆՏԵՍԱԿԱՆ ԳՈՏՈՒ ՏԱՐԱԾՔ ՀԵՏԱԴԱՐՁ ՆԵՐՄՈՒԾՄԱՆ ՎԵՐԱԲԵՐՅԱԼ
__________________________________________________________________________________
(հայտարարատուի կամ «Եվրասիական տնտեսական միության մաքսային օրենսգրքի մասին» 11.04.2017թ. պայմանագրի 1-ին հավելվածով հաստատված՝ Եվրասիական տնտեսական միության մաքսային օրենսգրքի 205-րդ հոդվածի 8-րդ կետի 6-րդ ենթակետում նշված անձի անվանումը, ՀՎՀՀ)
___________________________________________________________________________________
(Մաքսային մարմնի կողմից տրամադրված թույլտվության համար)
«Եվրասիական տնտեսական միության մաքսային օրենսգրքի մասին» 11.04.2017թ. պայմանագրի 1-ին հավելվածով հաստատված՝ Եվրասիական տնտեսական միության մաքսային օրենսգրքի 205-րդ հոդվածի 4-րդ կետի 1-ին, 2-րդ, 3-րդ, 4-րդ և 5-րդ ենթակետերով սահմանված հիմքերով ազատ տնտեսական գոտու տարածքից արտահանված ներքոնշյալ ապրանքները հետադարձ ներմուծվում են ազատ տնտեսական գոտու տարածք.

	Մաքսային հայտարարագրի համար
	Ապրանքի անվանում
	Ապրանքի ԱՏԳ ԱԱ ծածկագիր
	Ապրանքի ԱՏԳ ԱԱ նոր ծածկագիր

(լրացվում է ծածկագրի փոփոխության դեպքում, իսկ բացակայության դեպքում դրվում է «-» նշանը)
	Ապրանքի քանակ

	
	
	
	
	

	
	
	
	
	


Տեղեկացված եմ, որ մաքսային մարմին կեղծ տեղեկությունների ներկայացումը հանգեցնում է օրենսդրությամբ սահմանված պատասխանատվության.                                       

Հայտարարատու կամ «Եվրասիական տնտեսական միության մաքսային օրենսգրքի մասին» 11.04.2017թ. պայմանագրի 1-ին հավելվածով հաստատված՝ Եվրասիական տնտեսական միության մաքսային օրենսգրքի 205-րդ հոդվածի 8-րդ կետի 6-րդ ենթակետում նշված անձի      

                                      ___________________________    ____________________
                                                    (անվանում)                                 (ստորագրություն)  

ՀԻՄՆԱՎՈՐՈՒՄ
«Մաքսային մարմինների կողմից առանց «Ազատ մաքսային գոտի» մաքսային ընթացակարգի գործողությունն ավարտելու ազատ տնտեսական գոտու տարածքից «Ազատ մաքսային գոտի» մաքսային ընթացակագով ձևակերպված ապրանքների և (կամ) «Ազատ մաքսային գոտի» մաքսային ընթացակագով ձևակերպված ապրանքներից պատրաստված (ստացված) ապրանքների արտահանման թույլտվության տրամադրման կարգը սահմանելու մասին» Հայաստանի Հանրապետության կառավարության որոշման նախագծի վերաբերյալ 
Իրավական ակտի ընդունման անհրաժեշտությունը. Նախագծի մշակումը պայմանավորված է «Եվրասիական տնտեսական միության մաքսային օրենսգրքի մասին» 11.04.2017թ. պայմանագրի 1-ին հավելվածով հաստատված՝ Եվրասիական տնտեսական միության մաքսային օրենսգրքի 205-րդ հոդվածի 4-րդ, 5-րդ և 6-րդ կետերի կիրարկումն ապահովելու անհրաժեշտությամբ:  
Ընթացիկ իրավիճակը և խնդիրները. «Եվրասիական տնտեսական միության մաքսային օրենսգրքի մասին» 11.04.2017թ. պայմանագրի 1-ին հավելվածով հաստատված՝ Եվրասիական տնտեսական միության մաքսային օրենսգրքի 205-րդ հոդվածի 4-րդ կետով սահմանված են այն դեպքերը, երբ մաքսային մարմնի կողմից թույլատրվում է «Ազատ մաքսային գոտի» մաքսային ընթացակարգով ձևակերպված ապրանքների և (կամ) այդպիսի ապրանքներից պատրաստված (ստացված) ապրանքների արտահանումը ազատ տնտեսական գոտու տարածքից՝ առանց «Ազատ մաքսային գոտի» մաքսային ընթացակար​գի գործողությունն ավարտելու: Նույն հոդվածի 6-րդ կետով այդպիսի դեպքերում մաքսային մարմնի կողմից թույլտվությունների տրամադրման կարգի սահմանումը վերապահված է Եվրասիական տնտեսական միության անդամ պետությունների ազգային օրենսդրությանը: Ներկայումս համապատասխան կարգավորման բացակայությունը տնտեսավարող սուբյեկտների մոտ գործնականում առաջացնում է խնդիրներ՝ ազատ տնտեսական գոտուց ապրանքների ժամանակավոր արտահանման և հետադարձ ներմուծման մասով, ինչի լուծման նպատակով առաջարկվում է սահմանել համապատասխան կարգավորումներ:
Տվյալ բնագավառում իրականացվող քաղաքականությունը. Հայաստանի Հան​​​​​րա​​​​​պետության կառավարության կողմից տվյալ բնագավառում իրականացվող քաղա​քա​​կա​նու​թյունն ուղղված է ազատ տնտեսական գոտիների գործունեության համար բարենպաստ ներդրումային պայմանների ստեղծմանը և մաքսային ընթացակարգերի պարզեցմանը:
Նախագծի մշակման գործընթացում ներգրավված ինստիտուտները և անձինք. Նախագիծը մշակվել է Հայաստանի Հանրապետության պետական եկամուտների կոմիտեի կող​​մից:
Ակնկալվող արդյունքը. Նախագծի ընդունման արդյունքում ակնկալվում է ստեղծել անհրաժեշտ իրավական հիմքեր և սահմանել անհրաժեշտ ընթացակարգեր՝ «Ազատ մաքսային գոտի» մաքսային ընթացակարգով ձևակերպված ապրանքների և (կամ) այդպիսի ապրանքներից պատրաստված (ստացված) ապրանքների՝ ազատ տնտեսական գոտու տարածքից առանց «Ազատ մաքսային գոտի» մաքսային ընթացակար​գի գործողությունն ավարտելու արտահանման և ազատ տնտեսական գոտու տարածք հետադարձ ներմուծման համար:
ՏԵՂԵԿԱՆՔ
«Մաքսային մարմինների կողմից առանց «Ազատ մաքսային գոտի» մաքսային ընթացակարգի գործողությունն ավարտելու ազատ տնտեսական գոտու տարածքից «Ազատ մաքսային գոտի» մաքսային ընթացակագով ձևակերպված ապրանքների և (կամ) «Ազատ մաքսային գոտի» մաքսային ընթացակագով ձևակերպված ապրանքներից պատրաստված (ստացված) ապրանքների արտահանման թույլտվության տրամադրման կարգը սահմանելու մասին» Հայաստանի Հանրապետության կառավարության որոշման նախագծի ընդունման առնչությամբ այլ իրավական ակտերի ընդունման անհրաժեշտության վերաբերյալ
«Մաքսային մարմինների կողմից առանց «Ազատ մաքսային գոտի» մաքսային ընթացակարգի գործողությունն ավարտելու ազատ տնտեսական գոտու տարածքից «Ազատ մաքսային գոտի» մաքսային ընթացակագով ձևակերպված ապրանքների և (կամ) «Ազատ մաքսային գոտի» մաքսային ընթացակագով ձևակերպված ապրանքներից պատրաստված (ստացված) ապրանքների արտահանման թույլտվության տրամադրման կարգը սահմանելու մասին» Հայաստանի Հանրապետության կառավարության որոշման նախագծի ընդունման արդյունքում այլ իրավական ակտերի ընդունման անհրաժեշտություն չի առաջանում:
ԵԶՐԱԿԱՑՈՒԹՅՈՒՆ
«Մաքսային մարմինների կողմից առանց «Ազատ մաքսային գոտի» մաքսային ընթացակարգի գործողությունն ավարտելու ազատ տնտեսական գոտու տարածքից «Ազատ մաքսային գոտի» մաքսային ընթացակագով ձևակերպված ապրանքների և (կամ) «Ազատ մաքսային գոտի» մաքսային ընթացակագով ձևակերպված ապրանքներից պատրաստված (ստացված) ապրանքների արտահանման թույլտվության տրամադրման կարգը սահմանելու մասին» Հայաստանի Հանրապետության կառավարության որոշման նախագծի ընդունմամբ պետական եկամուտների նվա​զեց​ման կամ ծախսերի ավելացման մասին
«Մաքսային մարմինների կողմից առանց «Ազատ մաքսային գոտի» մաքսային ընթացակարգի գործողությունն ավարտելու ազատ տնտեսական գոտու տարածքից «Ազատ մաքսային գոտի» մաքսային ընթացակագով ձևակերպված ապրանքների և (կամ) «Ազատ մաքսային գոտի» մաքսային ընթացակագով ձևակերպված ապրանքներից պատրաստված (ստացված) ապրանքների արտահանման թույլտվության տրամադրման կարգը սահմանելու մասին» Հայաստանի Հանրապետության կառավարության որոշման նախագծի ընդուն​​ումը չի հանգեցնի պետա​​կան եկա​​մուտ​ների նվա​զե​​ցման կամ ծախսերի ավելացման: 
